
【經】
(X)八十隨形好
云何為
八十隨形好？

（1-10）
	一者、無見頂；
	六者、骨際如鉤鎖
；

	二者、鼻直高好，孔不現；
	七者、身一時迴如象王；


	三者、眉如初生月，紺琉璃色；
	八者、行時足去地四寸，而印文現；


	四者、耳輪埵
成；
	九者、爪如赤銅色，薄而潤澤；

	五者、身堅實，如那羅延；
	十者、膝骨堅著圓好；


（11-20）

	十一者、身淨潔；
	十四者、指長纖圓；
	十七者、踝不現；
	二十者、身滿足；

	十二者、身柔軟；
	十五者、指文莊嚴；
	十八者、身潤澤；
	

	十三者、身不曲；
	十六者、脈深；
	十九者、身自持
，不逶迤
；
	


（21-30）

	二十一者、識滿足；
	二十五者、一切樂觀；
	二十九者、脣赤如頻婆果色；


	二十二者、容儀備足；
	二十六者、面不大長；
	三十者、音響深；

	二十三者、住處安無能動者；
	二十七者、正容貌，不撓色；
	

	二十四者、威震一切；
	二十八者、面具足滿；
	


（31-40）
	三十一者、臍
深圓好；
	三十五者、手文明直；
	三十九者、面廣姝
；

	三十二者、毛右旋；
	三十（684c）六者、手文長；
	四十者、面淨滿
如月；

	三十三者、手足滿；
	三十七者、手文不斷；
	

	三十四者、手足如意；
	三十八者、一切惡心眾生見者和悅； 
	


（41-50）

	四十一者、隨眾生意，和悅與
語；
	四十五者、進止如象王；
	四十九者、牙利；

	四十二者、毛孔出香氣；
	四十六者、行法如鵝王；
	五十者、舌色赤；

	四十三者、口出無上香；
	四十七者、頭如摩陀羅
果；

	

	四十四者、儀容如師子；
	四十八者、一切聲分具足；
	


（51-60）

	五十一者、舌薄；
	五十五者、孔門相具足
；
	五十九者、細腹；

	五十二者、毛紅色；
	五十六者、手足赤白如蓮華色；
	六十者、身不傾動；

	五十三者、毛潔淨；
	五十七者、齎
不出；
	

	五十四者、廣長眼；
	五十八者、腹不現；
	


（61-70）

	六十一者、身持重；
	六十五者、邊光各一丈；

	六十九者、隨眾生音聲不過不減；

	六十二者、其身分大；
	六十六者、光照身而行；
	七十者、說法不差
；

	六十三者、身長；
	六十七者、等視眾生；
	

	六十四者、手足淨潔
軟澤；
	六十八者、不輕眾生；
	


（71-80）

	七十一者、隨眾生
語言而為說法；
	七十五者、觀者無厭足；
	七十九者、髮色好
如青珠；

	七十二者、一發
音報眾聲；
	七十六者、髮長好；
	八十者、手足有德相。

	七十三者、次第有因緣說法；
	七十七者、髮不亂；
	

	七十四者、一切眾生不能盡觀相
；
	七十八者、髮旋好；
	


→須菩提！是
八十隨形好，佛身成就。

(C)結

如是，（685a）須菩提！菩薩摩訶薩以二施攝取眾生，所謂財施、法施，是為菩薩希有難及事。

(2)釋愛語
云何為菩薩摩訶薩愛語攝取眾生？

菩薩摩訶薩以六波羅蜜為眾生說法，作是言：「汝行六波羅蜜，攝一切善法。」

(3)釋利行

云何為菩薩摩訶薩利行攝取眾生？

菩薩摩訶薩長夜教眾生，令行六波羅蜜。

(4)釋同事
云何為菩薩摩訶薩同事攝取眾生？

菩薩摩訶薩以五神通力故，種種變化，入五道中，與眾生同事。

以此四事而攝取之。」

貳、明菩薩雖能廣利不存化功

一、明名字無礙故不可得

(一)善學四十二字門→善知字、無字法

「復次，須菩提！菩薩摩訶薩行般若波羅蜜時，教化眾生：善男子！當善學分別諸字，亦當善知一字乃至四十二字：一切語言，皆入初字門；一切語言，亦入第二字門；乃至第四十二字門，一切語言皆入其中。一字皆入四十二字，四十二字亦入一字。是眾生應如是善學四十二字。

善學四十二字已，能善說字法；善說字法
已，善說無字法。

須菩提！如佛善知字法
、善知字、善知無字，為無字法故說字法。

何以故？須菩提！過一切名字故
，名為佛法。」

(二)破空有相違難

1.須菩提難

(1)標二空

須菩提白佛言：

「世尊！若眾生畢竟不可得，法亦不可得，法性亦不可得，畢竟空、無始空故。

(2)正設難

A、以法難
世尊！菩薩摩訶薩行般若波羅蜜，行禪波羅蜜、毘梨耶波羅蜜、羼提波羅蜜、尸羅波羅蜜、檀波羅蜜時，行四禪、四無量心、四無色定，三十七助道法，十八空，行空、無相、無作三昧，八背捨、九次第定，佛十力、四無所畏、四無礙智、十八不共法、三十二相、八十隨形好，
云何住報得五神通為眾生說法？
B、以人難
眾生實不可得；眾生不可得
故，色不可得，乃至識亦不可得；五眾（685b）不可得故，六波羅蜜乃至八十隨形好皆不可得。

是不可得中，無眾生、無色乃至無
八十隨形好。

世尊！云何菩薩摩訶薩行般若波羅蜜，為眾生說法？

世尊！菩薩行般若波羅蜜時，菩薩尚不可得，何況當有菩薩法！」

2.佛合答

(1)印人法二空

佛告須菩提：「如是！如是！如汝所言。

◎眾生不可得故，當知是內空、外空、內外空、空空、大空、第一義空、有為空、無為空、畢竟空、無始空、散空、諸法空、自相空、性空、不可得空、無法空、有法空、無法有法空
。

◎眾生不可得故，當知五陰空、十二入空
、十八界空；十二因緣空、四諦空；我空，壽者、命者、生者、養者、育者、數者、人者、作者、使作者、起者、使起者、受者、使受者、知者、見者皆空。

◎眾生不可得故，當知四禪空、四無量心空、四無色定空；當知四念處空乃至八聖道分空；空空、無相空，無作空；八背捨空、九次第定空。

◎眾生不可得故，當知佛十力、四無所畏空，四無礙智、十八不共法空，當知須陀洹果空、斯陀含果空、阿那含果空、阿羅漢果空、辟支佛道空，當知菩薩地空、阿耨多羅三藐三菩提空。

(2)明菩薩如實見空而說，不壞法相

A.明理
須菩提！菩薩摩訶薩如是見一切法空，為眾生說法，不失諸空相。

是菩薩如是觀時，知一切法無礙；知一切法無礙已，不壞諸法相，不二不分別，但為眾生如實說法。

B.舉喻
譬如佛所化人，化人復化作無量千萬億人，有教令布施者，有教持戒、有教忍辱、有教精進、有教禪定、有教智慧、有教四禪、四無量心、四無色定者，於汝意云何
：佛所化人有分別破壞諸法不？」

須菩提言：「不也！世尊！是化人無心、無心數法，云何（685c）分別破壞諸法？」
(3)諸法畢竟淨→不縛不脫→為眾生說是法
「以是故，須菩提！當知菩薩摩訶薩行般若波羅蜜，為眾生如應說法，拔出眾生於顛倒地，令眾生各得如所應住地，以不縛不脫法故。

何以故？須菩提！色不縛不脫，受、想、行、識不縛不脫；色無縛無脫不是色，受、想、行，識無縛無脫不是識。

何以故？色畢竟清淨故，受、想、行、識乃至一切法，若有為、若無為，亦畢竟清淨故。

(4)菩薩空無所住而說法

◎如是，須菩提！菩薩摩訶薩為眾生說法，亦不得眾生及一切法。

一切法不可得故，菩薩以不住法故，住諸法相中，所謂色空，乃至有為、無為法空。

◎何以故？色乃至有為、無為法，自性不可得故，無有住處。

無所有法不住無所有法，自性法不住自性法，他性法不住他性法。

何以故？是一切法皆不可得故，不可得法當住何處？

◎如是，須菩提！菩薩摩訶薩行般若波羅蜜，以是諸空，能如是說法，如是行般若波羅蜜，於諸佛及聲聞、辟支佛無有過。

何以故？諸佛
、菩薩、辟支佛、阿羅漢得是法已，為眾生說法，亦不轉諸法相。

何以故？如、法性、實際不可轉故。

所以者何？諸法性無故。」

(三)破一見難

1.明諸法理無異

◎須菩提白佛言：「世尊！若法性、如、實際不轉，色與法性異不？色與如、實際異不？受、想、行、識，乃至有為、無為法，世間、出世間，有漏、無漏異不？」

◎佛言：「不也！色不異、法性不異，如不異，實際不異
；受、想、行、識，乃至有漏、無漏亦不異。」

2.依二諦明有無業果之別

(1)須菩提問

須菩提白佛言：「世尊！若色不異、法性不異，如
不異，實際不異，受、想、行、識，乃至有漏、無漏不異者，云何分別黑法有黑報，所謂地獄、餓鬼、畜生？白法有白報，所（686a）謂諸天
及人？黑白法有黑白報？不黑不白法有不黑不白報，所謂須陀洹果、斯陀含果、阿那含果、阿羅漢果、辟支佛道、阿耨多羅三藐三菩提？」

(2)佛答：世諦有分別，第一義諦無有別

佛告須菩提：「世諦故，分別說有果報，非第一義；第一義中不可說因緣果報。

何以故？是第一義，實無有相，無有分別，亦無言說，所謂色乃至有漏、無漏法，不生不滅相，不垢不淨，畢竟空、無始空故。」

3.釋凡聖無別難

(1)須菩提難
須菩提白佛言：「世尊！若以世諦故，分別說有果報，非第一義者，一切凡夫人應有須陀洹果、斯陀含果、阿那含果、阿羅漢果、辟支佛道、阿耨多羅三藐三菩提！」

(2)佛答

A.凡夫不知二諦故無道果
佛告須菩提：「於汝意云何：凡夫人為知是世諦、是第一義諦
不？若知，是凡夫人應是須陀洹果，乃至阿耨多羅三藐三菩提。

須菩提！以凡夫人實不知世諦、不知第一義諦、不知道、不知分別道果，云何當有諸果？

B.聖人知二諦故有諸果

須菩提！聖人知世諦、知第一義諦，有道、有修道，以是故聖人差別有諸果。」

二、明不存化功故得聖果

(一)論修道得果

1.須菩提問

須菩提白佛言：「世尊！修道得果不？」

2.佛答

(1)四句不得破著心

佛言：「不也！須菩提！修道不得果，不修道亦不得果，亦不離道得果，亦不住道中得果。

(2)不取相修道，而有道果分別
如是，須菩提！菩薩摩訶薩行般若波羅蜜時，為眾生故分別果，亦不分別是有為性、無為性。」

(二)論云何有三乘諸果差別

1.須菩提問

「世尊！若不分別有為性、無為性得諸果者，云何世尊自說：三結盡，名須陀洹；婬、怒、癡薄故，名斯陀含果；五此間結盡，名阿那含；五彼間結盡，名阿羅漢；所有集法皆滅散相，名辟支佛道；一切煩惱習斷故，名阿耨多羅三藐三菩提？

世尊！我當云何知不分別有為性、無為性得諸果？」

2.佛反問答

(1)明三乘道果是無為

佛告須菩提：「（686b）汝以須陀洹果、斯陀含果、阿那含果、阿羅漢果、辟支佛道、阿耨多羅三藐三菩提，是諸果是有為、是無為？」

須菩提言：「世尊！皆是無為！」

(2)明無為中無分別

「須菩提！無為法中有分別不？」

「不也！世尊！」

(3)明無相中無二無別

「須菩提
！若善男子、善女人通達一切法──若有為、若無為，一相所謂無相；是時，有分別若有為、若無為不？」

「不也！世尊！」

(三)論菩薩以無所著法自行化他無礙

1.正明

「如是，須菩提！菩薩摩訶薩為眾生說法，不分別諸法，所謂內空故，乃至無法有法空故。是菩薩自得無所著法，亦教人令得無所著法，若檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜，初禪乃至第四禪，慈、悲、喜、捨，無邊虛
空處、乃至非有想非無想處，若四念處，乃至一切種智。

是菩薩自不著故，亦教他
令得無所著，無所著故無所礙。

2.舉喻

譬如佛所化人布施，亦不受布施報，但為度眾生故，乃至行一切種智，不受一切種智報。

3.合法：菩薩善達諸法相

菩薩摩訶薩亦如是，行六波羅蜜，乃至一切法，有漏、無漏，有為、無為不住，亦不受報，但為度眾生故。何以故？是菩薩摩訶薩善達一切諸法相故。」

【論】

c、八十隨形好

(a)明No.21「識滿足」攝於隨形好中

問曰：八十隨形好是莊嚴身法，「識滿足」何以在隨形好中？

答曰：◎此識是果報生識，世間好醜自然而知。

◎凡人識不具足故，學人法乃知；佛一歲具足滿乃生
故，身識皆具足。

餘人若八月、若九月處胎，總言十月；菩薩處胎十月，總得一歲，身根具足故，果報得識亦具足。

(b)辨「足安立住處」
與No.23「安住處」之異

問曰：足安立
住處，與安住處何異？

答曰：「住處安」者，

◎如白衣勇士，牢持器仗，安據住處，則不可動。

◎又出家時，魔民、惡鬼無（686c）能動轉令退敗者。

貳、明菩薩雖能廣利不存化功

一、明名字無礙故不可得

(一)善學四十二字門→善知字、無字法

1.善學四十二字門

◎四十二字義，如摩訶衍中說。

◎「一字盡入諸字」者，譬如兩一合故為二，三一故為三，四一為四，如是乃至千萬。

又如「阿」(a)字為定，「阿」變為「羅」
 (ra)，亦變為「波」(pa)；如是盡入四十二字。

◎「四十二字入一字」者，四十二字盡有「阿」分，「阿」分還入「阿」中。

2.善知字、無字法

◎善知字故，善知諸
法名；善知諸法名故，善知諸法義。

◎「無字」即是諸法實相義。所以者何？諸法義中，諸法無名字。

(二)破空有相違難

1.須菩提難

須菩提問：若諸法畢竟空無名字，云何菩薩住果報六神通，為眾生說諸法？

若畢竟無眾生，則無有法！

2.佛合答

(1)印人法二空

佛可須菩提言：如是！以十八空故，一切法不可得，我、眾生乃至知者、見者，乃至當知佛、菩薩皆空。

(2)明菩薩如實見空而說，不壞法相

A.明理
◎如是知已，而為眾生說是空法。

◎若眾生是有而為說空，是則不可；以眾生空，但從顛倒有，是故菩薩不失於空而為說法。

※「不失」者，不作「諸法皆空，所說不空」；若以所說不空，則為失空相；若口說空，而心是有，是亦為失。

◎此中佛自說：不二不壞法相故。

B.舉喻
欲明
了是事，說譬喻：如佛所化作化人，而為說法，持戒、布施諸功德。

(3)諸法畢竟淨→不縛不脫→為眾生說是法
◎若以如是方便說法，是則無咎，則能拔出眾生於顛倒，無縛無解故。

◎第一義中無縛無解；世諦故有縛解。

◎此中佛自說因緣：色不縛不解。何以故？是不縛不解中，無色相故；乃至識亦如是。

(4)菩薩空無所住而說法，則清淨無過

A、以不住法行度化事

(A)正明
菩薩如是用不住法故，住空法中為眾生說法。眾生不可得，眾生及一切法不可得故。
B、釋因
此中佛自說因緣，所謂：

[1]「無所有法不住無所有」：譬如虛空不住虛空。

[2]「自性法（687a）不住自性法」：譬如火不住火中。

[3]「他性法不住他性法」：譬如水性中無火性；又他性不定故。

B、依空說法，清淨無過

(A)正明
若能如是清淨說法，是菩薩於諸佛賢聖則無有過。

(B)釋因

a、論主自述

何以故？諸佛、賢聖不著一切法；說
法者亦不著一切法。

諸佛、賢聖以畢竟空、皆寂滅相為心所行；說法者亦如是。

諸佛、賢聖入三解脫門，得一切法實性，所謂無餘涅槃；說法者隨是法故，無咎。

b、依經辨理
此中佛自說因緣：諸佛賢聖得是法已，為眾生說法，不轉法性，法性空無相故。

(三)破一見難

1.明諸法理無異
須菩提問：若不轉法性，色等諸法與法性異
不？

佛答：不也！何以故？色等諸法實相，即是法性故。

※佛意：以菩薩說法時，亦不壞
法性
。

2.依二諦明有無業果之別

(1)須菩提問

須菩提問：色等諸法亦與法性不異，何以故但貴法性？

※以佛答「色不異法性」故，須菩提難：若不異者，云何分別有善惡、白黑、須陀洹等諸果？

(2)佛答

A、明理：世諦有分別，第一義諦無有別

佛答：色等法雖不離法性，以世諦故有分別；於第一義中無分別。

B、釋因

(A)論主自辨
何以故？得第一義聖人無所分別，聞有所得不喜，聞無所有不憂；得空無相證故，乃至微細法尚不取相，何況分別有善惡！

未得實相者，欲得第一義故，有所分別。

(B)引經述意
佛此中自說因緣：是法無言說，亦無生滅垢淨法者，所謂：畢竟空、無始空。

※以畢竟空破法；以無始空破人
問曰：此中何以但說二空名為法？

答曰：◎一切所有
，若法、若眾生。

若言「畢竟空」，則破諸法；若言「無始空」，則破眾生。

破此二法已，則一切法盡破。

此中菩薩為眾生說法，是故以二空破二事；雖有餘空，不如畢竟空甚深畢盡。餘空如火燒木，猶（687b）有灰燼；畢竟空無灰無燼。

◎有人言：若說十八空無咎，略說故說二空。

3.釋凡聖無別難

(1)須菩提難

須菩提言：「若以世諦故分別有善惡、白黑及諸聖果者，第一義中，凡夫人應有須陀洹等聖果！」

※何以故？若以世諦虛妄中分別有諸賢聖者，第一義中凡夫應作賢聖。

須菩提分別實相、凡夫為異。佛言：「第一義一相」；

是故須菩提言：「凡夫應是聖人！」

(2)佛答

A.凡夫不知二諦故無道果

爾時，佛答：「若凡夫
知分別是第一義、是世諦者，凡夫人應有須陀洹等諸聖果；以凡夫實不知道，不知分別道，不知行道、修道，何況得道果！」

B.聖人知二諦故有諸果

佛言：「聖人能作是分別故，說是聖果。」

二、明不存化功故得聖果

(一)論修道得果

1.須菩提問
爾時，須菩提自知有失，故言：「無量、無相、無動性中，我云何取相欲量無量法？云何強以凡夫法為聖果？」

爾時受佛語，知行道者得果，不行道者不得果；是故白佛：「修道得果不？」
2.佛答

(1)依四句破著心

A.修道不得果
佛言：「不。」

問曰：佛上說分別修道、得道果，今云何言「不」？

答曰：佛先說非著心；今須菩提以著心問，欲從道中出果，如麻中出油。

若爾者，道之與果，同為虛誑，是故言「不」。

B.不修道不得果

◎聽者生念：若「修」不得，「不修」應當得！

是故佛言：「修尚不得，何況不修！」

◎譬如二人欲有所到：一者、住，不行；二者、失道。二俱不到。

若不修道，尚無少許攝心樂，何況道果！

(2)不取相著心修道，而有道果分別
若心取相修道，雖有攝心禪定樂，無有道果；若不取相著心修道，則有道果。

是故佛說：「菩薩行般若波羅蜜，不分別有為、無為性故，有道果差別。」

(二)論云何有三乘諸果差別

1.須菩提問

爾時，須菩提問：「若爾者，佛何以說斷三結得須陀洹，有如是等分別？」

2.佛反問答

(1)明三乘道果是無為
佛以反問答：「於汝（687c）意云何：汝以須陀洹果等是有為、是無為？」

須菩提言：「是無為。」

(2)明無為中無分別
佛言：「若爾者，無為中有差別不？」

須菩提言：「不也！世尊！」

※「若無分別，汝云何作難？」

(3)明無相中無二無別
又復問須菩提：「若善男子、善女人通達一切法
一相，所謂無相，住三解脫門中，證涅槃時，是時有法分別，若有為、若無為不？」

答言：「不！」

※佛意：唯是心為真實，餘時皆虛誑，汝云何作難？

(三)論菩薩以無所著法自行化他無礙
◎菩薩行般若波羅蜜，不分別一切法，住內空等諸空中，是大清淨；自不著，亦教眾生令無所著，所謂檀波羅蜜乃至一切種智，菩薩道中皆教令不著。

◎譬如佛所化人行布施等，亦不分別布施等，亦不受布施等法果報，但為利益度眾生故。

菩薩心亦如是。何以故？善通達諸法性故。
※「善通達」者，不取法性相，亦不住法性中；於法性中
不疑、不悶
而說法，無罣
、無礙、無遮，是則通達法性
。

壹、明善達法相故起行

(壹)明菩薩善達之相

一、寄化人明菩薩妙悟

(一)如化人不行前境
須菩提白佛言：「世尊！云何菩薩善達諸法相？」

佛告須菩提：「譬如化人不行婬、怒、癡，不行色乃至識，不行內、外法，不行諸煩惱結使，不行有漏法、無漏法，世間法、出世間法，有為法、無為法，亦無聖果；菩薩亦如是，無有是事，亦不分別是法，是名善
達諸法相。」

(二)如化人內無所修

須菩提言：「世尊！化人云何有修道？」
佛言：「化人修道，不垢不淨，亦不在五道生
死。須菩提！於汝意云何？佛
所化人，有根本實事，有垢有淨不？」

須菩提言：「不也！佛所化人，無有根本實事，亦無垢
無淨，亦不在五道生死。」
「如是，須菩提！菩薩摩（688a）訶薩善達諸法相
，亦如是。」

二、舉菩薩妙悟例萬法如化

◎須菩提言：「世尊！一切色如化不？一
切受、想、行、識如化不？」
佛言：「一切色如化，一切受、想、行、識如化。」
◎「世尊！若一切色如化，一切受、想、行、識如化，一切法如化；化人無色，無受、想、行、識，無垢無淨，無五道生死，亦無解脫處，菩薩有何等功用？」
佛告須菩提：「於汝意云何？菩薩摩訶薩本行菩薩道時，頗見有眾生從地獄、餓鬼、畜生、人、天
中得解脫不？」
須菩提言
：「不也！世尊！」 

佛言：「如是！如是！須菩提！菩薩摩訶薩不見眾生從三界得解脫。何以故？菩薩摩訶薩見知一切法如幻、如化。」

(貳)明為益眾生故起行

「世尊！若菩薩摩訶薩見知一切法如幻、如化，為何事故行六波羅蜜、四禪、四無量心、四無色定，三十七助道法，乃至行大慈大悲、淨佛國土、成就眾生？」
佛告須菩提：「若眾生自知諸法如幻、如化，菩薩摩訶薩終不於阿僧祇劫為眾生行菩薩道。
須菩提！以眾生自不知諸法如幻、如化，以是故，菩薩摩訶薩於無量阿僧祇劫行六波羅蜜，成就眾生、淨佛國土，得阿耨多羅三藐三菩提。」

二明以方便力教眾生

貳、明以方便力教眾生遠離住處

(壹)略釋

須菩提白佛言：「世尊！若一切法如夢、如響
、如影、如焰、如幻、如化，眾生在何處住，菩薩行六波羅蜜而拔出之？」
「須菩提！眾生但住名相虛妄憶想分別中，是故菩薩行般若波羅蜜，於名相虛妄中拔出眾生。」

(貳)別釋

一、須菩提問

須菩提白佛言：「世尊！何等是名？何等是相？」

二、佛答

(一)「名」

1、於諸法施設名稱

佛言
：「此名強作假施設，所謂：此色，此受、想、行、識，此男、此女，此大、此小，此地獄、此畜生、此餓鬼，此人、此天，此有為、此無為，此須陀洹果、斯陀含果、阿那含果、阿羅漢果、辟支佛道，（688b）此佛道。

須菩提！一切和合法皆是假名；以名取諸法，是故為名。
2、凡愚著於假名之法，菩薩示空令其遠離

一切有
為法，但有名相，凡夫愚人於中生著。菩薩摩訶薩行般若波羅蜜，以方便力故，於名字中教令遠離；作是言：『諸眾生！是名但有空
名，虛妄憶想
分別中生，汝等莫著虛妄憶想！此事本末皆無，自性空故，智者所
不著。』

如是，須菩提！菩薩摩訶薩行般若波羅蜜，以方便力故，為眾生說法。
3、結
須菩提！是為名。

(二)「相」

1、明著心取二相

何等為相？
須菩提！有二種相，凡夫人所著處。何等為二？一者、色相；二者、無色相。
須菩提！何等名色相？諸
所有色，若麁若細，若好若醜，皆是空；是空法中憶想分別著心，是名為色相。
何等是無色相？諸無色法，憶想分別，著心取相故生煩惱，是名無色相。

2、示無相故令遠離

是菩薩摩訶薩行般若波羅蜜，以方便力故，教眾生遠離是相，著無相法中，令不墮二法，所謂是相、是無相。如是，須菩提！菩薩摩訶薩行般若波羅蜜，教化
眾生遠離相，令住無相性中。」

參、明解法但名相故得大利益

(壹)論法但名相，菩薩云何自利利人

一、須菩提問

須菩提白佛言：「世尊！若一切法但有名相，云何菩薩行般若波羅蜜能自饒益？亦教他人令得善利？云何菩薩具足諸地，從一地至一地，教化眾生令得三乘？」

二、佛答

(一)正明

1、若法定有，無二利

佛告須菩提：「若諸法根本定
有，非但名相者，菩薩行般若波羅蜜時，不能自益，亦不能利益他人。

2、但名相故，有二利

須菩提！諸法無有根本實事、但有名相，是故菩薩行般若波羅蜜時，能具足禪波羅蜜，無相故；毘梨耶波羅蜜、羼提波羅蜜、尸羅波羅蜜、檀波羅蜜，無相故。具足四禪波羅蜜，四無量心波羅蜜，四無色定波羅蜜，無相故。具（688c）足四念處波羅蜜，無相故；乃至具足八聖道分波羅蜜，無相故。具足內空波羅蜜，無相故；乃至具足無法有法空波羅蜜，無相故。足
具八
背捨波羅蜜，無相故；具足九次第定波羅蜜，無相故。具足佛十力波羅蜜，無
相故，乃至具足十八不共法波羅蜜，無相故。是菩薩無相故，自具足是善
法，亦教他人令具足善法，無相故。

(二)引得佛為證

須菩提！若諸法相當實有如毫
釐
許者，菩薩摩訶薩行般若波羅蜜時，不能知諸法無相、無憶念得阿耨多羅三藐三菩提、亦教眾生令得無漏法。
何以故？一切無漏法，無相、無憶念故。

(三)結

如是，須菩提！菩薩摩訶薩行般若波羅蜜，以無漏法利益眾生。」

(貳)論若法無相，云何分別三乘道果

一、須菩提問

須菩提白佛言：「世尊！若一切法無相、無憶念，云何數是聲聞法、是辟支佛法、是菩薩法、是佛法？」

二、佛答

(一)以反問明三乘不異無相法

佛告須菩提：「於汝意云何？無相法與聲聞法異不？」
「不也！世尊
！」
「無相法與辟支佛法、菩薩法、佛法異不？」
「不也！世尊！」

(二)正明無相法即是三乘法

佛告須菩提：「無相法即是須陀洹果、斯陀含果、阿那含果、阿羅漢果、辟支佛法、菩薩法、佛法。」
須菩提言：「如是！世尊！」

(三)結

「須菩提！以是因緣故，當知一切法皆是無相。」

肆、明解法無相故增益善根

(壹)總明增益善根

一、唯住究竟三解脫門

「須菩提！菩薩摩訶薩學是一切法無相，得增益善法，所謂六波羅蜜，四禪、四無量心、四無色定，四念處乃至十八不共法。
何以故？菩薩不以餘法為要，如三解脫門，所謂空、無相、無作。
所以者何？一切善法皆入三解脫門。何以故？一切法自相空，是名空解脫門；一切法無相，是名無相解脫門；一切法無作無起相，是名無作解脫門。

二、學三解脫門攝一切

若菩薩摩訶薩學三解（689a）脫門，是時能學五陰相，能學十二入相，能學十八界相，能學四聖諦、十二分因緣法，能學內空、外空乃至無法有法空，能學六波羅蜜，四念處乃至八聖道分，能學佛十力、四無所畏、四無礙智十八不共法。」

(貳)別論得法無相能通達一切法

一、須菩提略問

須菩提白佛言：「世尊！云何菩薩摩訶薩行般若波羅蜜，能學五受陰相？」

二、佛廣答

(一)約世間法明

1、示五陰三義

(1)「色」

佛告須菩提：「菩薩行般若波羅蜜，知色相，知色生滅，知色如。

◎云何知色相？知色畢竟空，內分
異，虛無實；譬如水沫無堅固，是為知色相。

◎云何知色生滅？色生時無所從來、去無所至；若不來不去，是為知色生滅相。

◎云何知色如？是色如不生不滅、不來不去、不增不滅
、不垢不淨，是為
知色如。
須菩提！『如』名如實不虛；如前，後、中亦爾，常不異，是為知色如。

(2)「受」

云何知受相？云何知受生滅？云何知受如？
◎菩薩知諸受相
如水中泡，一起一滅，是為知受相。

◎「知受生滅」者，是受無所從來、去無所至，是為知受生滅。

◎「知受如」者，是如不生不滅、不來不去、不增不減、不垢不淨，是為知
受如。

(3)「想」

云何知想相？云何知想生滅？云何知想如？

◎「知想相」者，是想如焰，水
不可得，而妄生水想
，是為知想相。

◎「知想生滅」者，是想無所從來，去無所至，是為知想生滅。

◎「知想如」者，諸想如不生不滅，不來不去，不增不減，不垢不淨，不轉於實相，是為知想如。

(4)「行」

云何知行相？云何知行生滅？云何知行如？

◎「知行相」者，行如芭蕉，葉葉除却，不得堅實，是為知行相。

◎「知行生滅」者，諸行生無所從來，去無所至，是為知行生滅。

◎「知行如」者，諸行不生不滅，不來不去，不增不減，（689b）不垢不淨，是為知行如。

(5)「識」

云何知識相？云何知識生滅？云何知識如？

◎「知識相」者，如幻師幻作四種兵，無有實，識亦如是
。

◎「知識生滅」者，是識生時，無所從來，滅時無所去，是為知識生滅。

◎「知識如」者，知識不生不滅，不來不去，不垢不淨，不增不減，是為知識如。

2、示十二入、十八界空

◎云何知諸
入？眼、眼性空，乃至意、意性空；色、色性空，乃至法、法性
空。
◎云何知界？眼
、眼界空，色、色界空，眼識、眼識界空；乃至意識界亦如是。

(二)約出世法明

1、示四聖諦二義

(1)知不二

云何知四聖諦？知苦聖諦時，遠離二法，知
苦聖
諦不二不別，是名苦聖諦；
集、滅
、道亦如是。

(2)知如

云何知苦如
？苦聖諦即是如，如
是苦聖諦；集滅、道亦如是。

2、知十二因緣不生相

云何知十二因緣？知十二因緣不生相，是名知十二因緣。」

三、釋疑

(一)須菩提問

須菩提白佛言：「世尊！若菩薩摩訶薩行般若波羅蜜時，各各分別知諸法，將無以色性壞法性，乃至一切種智性壞法性耶？」

(二)佛答

1、反顯

佛告須菩提：「若法性外更有法者，應壞法性。

2、正明

法性外法不可得，是故不壞。

3、引證

何以故？須菩提！佛及佛弟子知法性外法不可得故，不
說法性外有法。

伍、明學法性即是學一切法

如是，須菩提！菩薩摩訶薩行般若波羅蜜，應學法性！

須菩提白佛言：「世尊！菩薩摩訶薩若學法性，為無
所學？」
佛告須菩提：「菩薩摩訶薩若
學法性，則學一切法。何以故？一切法即是法性。」

須菩提白佛言：「世尊！何
因緣故一切法即是法性？」
佛言：「一切法皆入無相無為性中，以是因緣故，學法性則學一切法。」
陸、明諸法雖是法性，要須修行

(壹)須菩提問

須菩提白佛言：「世尊！若一切法即是法性，
﹝六度﹞
菩薩摩訶薩何以學般若波羅蜜、禪波羅蜜、毘梨耶波羅蜜、（689c）羼提波羅蜜、尸羅波羅蜜、檀波羅蜜？
﹝四禪﹞
菩薩摩訶薩何以學初禪，第二、第三、第四禪？
﹝四無量﹞
菩薩摩訶薩何以學慈、悲、喜、捨？
﹝四空處﹞
何以學無邊虛空處、無邊識處、無所有處、非有想非無想處？
﹝三十七品﹞
何以學四念處、四正勤、四如意足、五根、五力、七覺分、八聖道分？
﹝三解脫門﹞
何以學空、無相、無作解脫門？
﹝八背捨、九次第定、諸佛功德﹞
何以學八背捨、九次第定，佛十力、四無所畏、四無礙智、十八不共法？
﹝六神通﹞
何以學六神通？
﹝佛相好﹞
何以學三十二相、八十隨形好？
﹝生剎利等大姓﹞
何以學生剎利大姓、婆羅門大姓、居士大
家？
﹝生六欲天﹞
何以學生四天王天處、三十三天、夜摩天、兜率陀天、化樂天、他化自在天？
﹝生四禪天﹞
何以學生梵天王住處、光音天、遍淨天、廣果天、無想定、淨居天？
﹝生四無色界﹞
何以學生無邊空處、生無邊識處、生無所有處、生非有想非無想處？
﹝十地﹞
何以學初發意地，第二、第三、第四、第五、第六、第七、第八、第九、第十地
？
﹝聲聞地、辟支佛地、菩薩法位﹞
何以
學聲聞地、辟支佛地、菩薩法位？
﹝成就眾生等﹞
何以學成就眾生、淨佛國土？
﹝諸陀羅尼﹞
何以學諸陀羅尼？
﹝樂說法﹞
何以學樂說法？
﹝無上菩提乃至一切種智﹞何以學阿耨多羅三藐三菩提，學已得一切種智，知一切法？
世尊！諸法法性中無是分別！世尊！將無菩薩墮非道中？何以故？世尊！法性中無如是分別。法性中無色，無受、想、行、識，諸法性亦不遠離色、受、想、行、識；色即是法性，法性即是色，受、想、行、識，亦爾；一切法亦如是。」

(貳)佛答

一、明菩薩雖分別諸法而不壞法性

(一)「法」

佛告須菩提：「如是！如是！如汝所言：色即是法性，受、想、行、識即是法性。
須菩提！菩
薩摩訶薩行般若波羅蜜時，若法性外見有法者，為不求阿耨多羅三藐三菩提。菩薩摩訶薩行般若波羅蜜時，知一切法性即是阿耨多羅三藐三（690a）菩提；以是故，菩薩摩訶薩行般若波羅蜜時，知一切法即是法性已，以無名相之法，以名相
說，所謂：是色，是受、想、行、識，乃至是阿耨多羅三藐三菩提。

(二)「譬」

須菩提！譬如工幻師若幻師
弟子，多人處立，幻作種種形色：男、女，象、馬，端嚴園林，及諸盧
館、流泉
、浴池，衣服、臥具，香華、瓔珞，餚饍飲食，作眾伎樂，以樂眾人。

又復幻作人，令布施、持戒、忍辱、精進、禪定、修智慧。
是幻師復幻作剎利大姓、婆羅門大姓、居士大家，四天王天處、須彌山三十三天、夜摩天、兜率陀天、化樂天、他化自在天以示眾人；復幻作梵眾天、乃至非有想非無想天；復
幻作須陀洹、斯陀含、阿那含、阿羅漢、辟支佛。

(三)「合」

菩薩摩訶薩，從初發意行檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜，行初地乃至行十地，入菩薩位，遊戲神通，成就眾生，淨佛國土，遊戲諸禪、解脫、三昧；行佛十力、四無所畏、四無礙智、十八不共法、大慈大悲，具足佛身三十二相、八十隨形好，以示眾人。
是中無智之人，歎：未曾有！是人多能，巧為眾事，娛
樂眾人，種種形色，乃至三十二相、八十隨形好莊嚴佛身。
其中有智之士思惟言：未曾有也！是中無有實事，而以無所有法娛樂眾人，令有形相，無事事相，無有有相。

二、明菩薩以方便力廣修自他利行
如是，須菩提！菩薩摩訶薩不見離法性有法，行般若波羅蜜，以方便力故，雖不得眾生，
﹝六度﹞
而自布施，亦教人布
施，讚歎布
施法，歡喜讚歎行布施者；自持戒，亦教人持戒；自忍辱，亦教人忍辱；自精進，亦教人精進；自行禪，亦教人行禪；自（690b）修智慧，亦教人修智慧，讚歎修智慧法，歡
喜讚歎修智慧者。
﹝十善﹞
自行十善，亦教人
行十善，讚歎行十善法，歡喜讚歎行十善者。
﹝五戒﹞
自受行五戒，亦教他人受行五戒
，讚歎五戒法，歡喜讚歎受行五戒者。
﹝八戒﹞
自受八戒齋，亦教他人受八戒齋，讚歎八戒齋法，歡喜讚歎行八戒齋者。
﹝四禪﹞
自行初禪，乃至自行第四禪。

﹝四無量﹞
自行慈、悲、喜、捨。

﹝四空處﹞
自行無邊空處，乃至非有想非無想處，亦教他人行。
﹝三十七品﹞
自行四念處乃至八聖道分。

﹝三解脫門乃至諸佛功德﹞
自行三解脫門，佛十力乃至自行十八不共法，亦教他人行十八不共法，讚歎十八不共法，歡喜讚歎行十八不共法者。
柒、略釋法性成上修行義
須菩提！若法性前、後、中有異者，是菩薩摩訶薩不能以方便力示法性、成就眾生。須菩提！以法性前、後、中無異，是故是
菩薩
行般若波羅蜜，為利益眾生故
，行菩薩道。」

【論】
壹、明善達法相故起行
(壹)明菩薩善達之相
※前已說「諸法相」，何以更問

問曰：佛品品中說「通達諸法相」，今須菩提何以更問？
答曰：◎是般若波羅蜜無一定相，無言說故，雖數聞
猶未足，是故更問。
譬如犢子雖大，善母美
乳，飲猶不止；佛大慈悲，猶如
善母，般若波羅蜜如美乳，須菩提如犢子，雖數聞諸法相，猶未厭足。
◎復次，唯佛一切智能通達諸法實相，餘人雖達，不能究盡，是故問。
一、菩薩未作佛，云何能通達諸法實相

(一)須菩提問
「餘菩薩未作佛，云何
能通達？」
(二)佛答

1、舉譬

佛以譬喻答：如幻
化人，無三毒、諸煩惱結使，無心、心數法，內外、有漏無漏法中所不攝，不墮凡夫法，亦不墮聖果中，不得言是須陀洹等；亦能發他心善惡，所為變化事，必能令
成就。此變化，其實不垢不淨，（690c）六道所不攝。
2、合法
菩薩身亦如是，無三毒等煩惱，知是心、心數法皆是先世虛誑顛倒法因緣生故，不信、不隨逐。能如是行，是為善通達諸法相。
二、舉菩薩妙悟例萬法如化

是時，須菩提雖善知空，以貴敬尊重佛法，不能限量佛法故問佛：「世尊！一切色等法皆空如化耶？」

佛答：「一切色等法皆如化。」

※汝貴重佛法
故，不敢言空，我以一切智故，能說諸法空；如餘人貴師子力，師子自不貴其力。

※若一切法皆如化，佛何以讚菩薩有種種功德
爾時，須菩提言：若一切法畢竟空，皆如化，佛何以種種讚菩薩功德──因菩薩故斷三惡道，能拔出眾生令得涅槃？

※佛反問：菩薩本行菩薩道時，見有五趣眾生得度不
佛反問須菩提：於汝意云何？菩薩本行菩薩道時，見定
有眾生從五道中拔出不？
須菩提言：無也！
佛可其意：如是！如是！
※何以故？菩薩得無生法忍時，知見一切
法如幻、如化。
(貳) 明為益眾生故起行
須菩提言：若爾者，菩薩以何事故行六波羅蜜等？
佛答：
一、若眾生自知諸法空，如幻，菩薩則無無須示導

若眾生自知諸法空
、如幻，菩薩則無功夫
。
二、菩薩生大悲心欲嚴土熟生

復次，若諸法決定
空相，則菩薩無功夫；令
諸法非實非空，過諸語言道，畢竟空
寂滅相。眾生不知是事故，生吾我心，起惡罪業，受無量苦；是故菩薩知諸法實相，生大悲心。
如長者有子，盲而飲毒
，長者知其必死，起種種方便，遮令不飲；菩薩亦如是，見是
眾生顛倒無明盲故，飲三毒，則生大悲心，於無量阿僧祇劫，修六波羅蜜，淨佛國土、教化眾生。
貳、明以方便力教眾生遠離住處

(壹)略釋

一、一切法如夢、如幻等，眾生在何處住而菩薩拔出
須菩提聞是已，更白佛言：世尊！若一切法空無根本，如夢、如幻等，眾生在何處住而菩薩拔出？
※須菩提意謂：如人沒深泥而得拔出。

佛（691a）答：眾生但住名相虛誑憶想分別中。
※佛意：一切法中無決定實者，但凡夫虛誑故著。
如人闇中見似人物，謂是實人，而生畏怖。又如惡狗
臨井，自吠
其影，水中無狗，但有其相，而生惡心，投井而死。

眾生亦如是，四大和合故名為身，因緣生識，和合故動作言語；凡夫人於中起人
相，生愛、生恚，起罪業，墮三惡道。
菩薩行般若波羅蜜時，憐愍眾生，種種因緣教化，令知空法而拔出之；作是言：是法皆畢竟空無所有，眾生顛倒虛妄故，見似如有，如化、如幻、如乾闥婆城，無有實事，但誑惑
人眼。
二、一切法但有假名，微塵亦無故

復次，一切法但從名字和合，更有餘名，如頭、足、腹、脊和合故，假名為身。如髮、眼、耳、鼻、口、皮、骨和合故，假名為頭。諸毛和合故，名為髮；分分和合故，假名為毛；諸微塵和合故，名為毛分；亦和合諸分故，名為
微塵。
※因論生論──極微亦推求不可得日崇編《大智度論類聚標目錄》[01]
問曰：微塵第一微細故，不得作分，無
分故無和合，此則定法；是故不得言「一切空，無有定法」！ 

答曰：◎若微塵是色，則應有分，何以故？一切色皆在虛空中，皆有十方
。若微塵是色，則有十
分；若有十
分，云何是極微？若如汝說微塵無分者，則非色，何以故？出色相故。
◎又復色名五情可得，若微塵非五情所得者，云何得知是色？是故微塵但有虛名。眼見麁色，尚可破令空，何況不可見、不可觸！
※因論生論──微塵有名無實，而眾生妄生貪著

問曰：微塵
細故，五情
所不能得，聖人得天眼則見。
答曰：天眼見雖細，是色相故，應當有分；若無分則
非色，非色則天眼不見。以是故，天眼亦（691b）虛誑妄見；是故聖人以慧眼觀世間，則得道。
微塵，如先說，
但有名無實。微塵無故，一切法名字和合故，更有假名，無有實定，而眾生妄生貪著；貪欲、瞋恚因緣故，起惡業，無量阿僧祇劫，在三惡道受苦。若諸法實定，尚不應作貪欲、瞋恚罪因緣，何況虛誑無實！若能捨虛誑名相，不著空法者，則受涅槃常樂。

(貳)釋「名」與「相」之差別

問曰：名、相有何差別？
答曰：
一、論主自釋

(一)第一說
「名」者，是眾物字，如熱物字為火。
「相」者，如見烟，知是火相：熱是火體。
(二)第二說
復次，如五眾和合中男、女，是為
「名」；身貌
可別男、女，是為「相」。見是相故，作名字，名為男、女。
※因論生論：辨「相」為本，「名」為末
問曰：若爾者，名、相無異，所以者何？見「相」故得「名」，知「名」故得「相」。
答曰：汝不解我所說耶？先見男女貌，然後名為男、女──「相」為本，「名」為末。
又復如人眼見色，偏取所好相而生著
，於餘人則不然，以其能生染著心，是名為「相」。
二、引經釋意
復次，此中佛自說名、相分別：「『名』者假名，以名取諸法」，如經中廣說。
參、明解法但名相故得大利益

(壹) 論法但名相，菩薩云何自利利人

一、須菩提問

須菩提問：若一切法但有名相，菩薩云何自利、利人？
二、佛答

(一)正明
1、若法定有，無二利

◎佛答：若諸法根本定有，菩薩行般若波
羅蜜時，不能自利利人。
※何以故？若諸法性定實有，即是無生。何以故？以性先定有故。若是法從因緣和合生，即是無定
性；若性定有，則不須因緣和合；若爾者，則無生，無生故無滅，無滅故無罪福。

以知無常故，則捨罪修福。若常，則無縛解
、無世間、無涅槃等。
◎是故佛告須菩提：若法定有，非但名相者，菩薩不行般若波羅蜜
自利、利人，不行禪波羅蜜等（691c）自利、利人，無相故。

2、但名相故，有二利

是菩薩自具足是善法，亦以善法利益眾生，以無相故。
(二)引得佛為證

佛告須菩提：若諸法當實有如毫釐許，菩薩坐道場時，不能觀
一切法空、無相、無所有，得成阿耨多羅三藐三菩提；亦不能以此法利益眾生。何以故？是菩薩坐道場時，觀一切法第一真實；若小錯，不應得阿耨多羅三藐三菩提，亦不能為眾生說是空無相法。所以者何？法若定有，佛云何誑眾生：一切法無漏、無相、無憶念
？
※因論生論：四諦中唯滅諦無相，何以言一切無漏法無相、無憶念

問曰：四諦中三諦皆有相──苦諦則有苦相，集諦則有集相，道諦則有道相；唯滅諦無相，亦有憶念，是無相涅槃，汝何以言「一切無漏法無相、無憶念」？
答曰：◎摩訶衍法與聲聞法異。摩訶衍法中說「一切無漏法，無相、無憶念」。
◎復次，有相、有憶念，皆是虛誑不實；若虛誑不實，即是諸煩惱漏，云何是無漏？
◎復次，是三諦皆隨滅諦──見苦即捨，見集即斷，不言實定；見道為趣
滅故，亦不住是道中；滅盡是主
。是滅盡法，無相、無緣，云何有憶念？憶念皆是緣相著法。

是故無漏法皆無相、無憶念。
(貳) 論若法無相，云何分別三乘道果

一、須菩提問
須菩提意：若無漏法是第一實，無
相，無憶念，一切法性亦應無相、無憶念，但凡夫顛倒故，有相、有憶念。是故問佛：若一切法無相、無憶念，云何數是聲聞法、是辟支佛法、是菩薩法、是佛法？
二、佛答
◎以反問明三乘不異無相法
◎佛反問須菩提：三乘法與無相法異不？
須菩提答曰
：諸煩惱滅即是斷，斷即是無為法，亦知滅道
諦即是無漏無相，是故言三乘不異無相法。
◎佛復問：須陀洹乃至佛不
即（692a）是無相法耶？

答言：是
。以是因緣故，當知一切法皆是無相；若無相，汝云何難言有諸道？正以無相故，有
三乘諸道。
肆、明解法無相故增益善根

(壹)總明增益善根
一、唯住究竟三解脫門
◎佛言：若菩薩能如是學無相法，則能增益諸善法，所謂六波羅蜜，乃至十八不共法。
◎此中佛自說因緣：菩薩唯住三解脫門，不以餘法為要。所以者何？三解脫門是實法，餘四念處等法雖實，皆方便說。
※三解脫門近涅槃，亦能攝一切實善法，是故說菩薩應學。
二、學三解脫門攝一切

問曰：若菩薩學是三解脫門，即學五眾、十二入、十八界等，是三解脫門皆空、無相、無分別，是五眾諸法皆是有相、有分別法，云何學三解脫門故，學是餘法？
答曰：菩薩學是三解脫門，則出三界、盡三漏故，於
諸法中得實智慧，無所不通。先來五眾中，皆虛妄邪行，今得此三解脫門故，得正通達。
(貳)別論得法無相能通達一切法
一、菩薩行三解脫門無相法時，知五眾相、生滅、如

此中佛自說因緣：「菩薩行是三解脫門無相法時，知色生，知色滅，知色如，乃至識亦爾。」如經中廣說。
二、色等性實相即是法性，故色等性不能壞法性
◎須菩提復問：如佛所言，菩薩知色等相，知色等生，知色等滅，知色等如；若如是分別，將無色性壞法性耶？
佛答：若有法出法性者，色性應壞法性。
※一切法實相，名為「法性」，是故一切法皆入法性中；色性實相即是法性，同一性，云何色性能壞法性？
◎佛更
說因緣：諸佛
賢聖，不見出法性更有法者，不得故不說。

諸佛賢聖最
可信者，菩薩應如是學法性。

伍、明學法性即是學一切法

須菩提白佛
：若菩薩學法性，是為無所學。所以者何？法性無性故。
佛答：法性無性者，若菩薩學法性，為學一切法。

若法性當（692b）別有性、若無性是性，應但學法性，不學一切法；今法性實無，別性亦無，無性故，遍
學一切法。
但諸法實相是法性，是故得實相，則正遍學一切法。
陸、明諸法雖是法性，要須修行
(壹) 須菩提問

爾時，須菩提白佛
：世尊！若一切法即是法性，菩薩摩訶薩以何等故學六波羅蜜，乃至陀羅尼門？何以故？諸法實相即是法性，若一切法即是法性，菩薩更何所求？

復次，法性中無分別是六波羅蜜乃至陀羅尼；今菩薩分別行是法，將無墮顛倒中耶？
(貳) 佛答：

一、明菩薩雖分別諸法而不壞法性
（一）法
佛可須菩提意而答：若菩薩出法性見有法者，不求阿耨多羅三藐三菩提。何以故？出法性有法者，是常顛倒、無明，不可轉令實，云何斷一切法中無明得作佛？菩薩知一切法即是畢竟空，常寂滅相，無戲論，無名字；憐愍眾生，以方便力故以
名相說，所謂：是色，是受、想、行、識，乃至阿耨多羅三藐三菩提。
（二）舉經中所說幻喻并釋喻

如經中所說幻喻：
「幻師」即是菩薩；「幻法」即是六波羅蜜等諸法。雖行是諸法，無著心；如幻師雖幻作種種物，知其無實而不著。
「智者」是佛及大菩薩；「無智者」，凡夫人及新發意，而大歡喜，歎未曾有。
二、明菩薩以方便力廣修自他利行
◎菩薩行菩薩道，雖出法性更不見有法，亦不見有一定眾生，而大利益自身及眾生。
◎如經中說：是菩薩自行布施等，亦教他人，讚歎布施法，歡喜讚歎行布施者。乃至十八不共法亦如是。
柒、略釋法性成上修行義

◎此中佛自說因緣：若法性先無後有，菩薩不能得阿耨多羅三藐三菩提，亦不能以方便力說。所以者何？若法性先無後有，從因緣生者，則與凡夫共
法無異！ 

（692c）※若法性先有後無，眾生及諸法則墮斷滅。以諸
法性先空，中、後亦爾，非智慧力故令空。眾生及諸法，非以入無餘涅槃時乃
空，從本已來常空。
菩薩教眾生：何以不觀其實性而著顛倒？若觀諸法畢竟空性者，則知從本已
來常空，今無所失。如是行般若波羅蜜菩薩，則能祐利眾生
。
上厚下觀院長 指 導

� 〔四攝品〕－【聖】(大正25，684d，n.20)。


� 七十八之餘＝七十八下訖第七十九品【宋】【元】，＝七十八之下【明】，＝七十八品下訖第七十九品


【宮】，＝七十七品下訖第七十八品【聖】(大正25，684d，n.21)。


� 〔為〕－【宋】【元】【明】【宮】【聖】(大正25，684d，n.24)。


� 鉤鎖＝拘瑣【聖】，＝拘[瓙-壽+(光-兀+田)]【石】(大正25，684d，n.26)。


� 《大智度論》卷34(大正25，310a11-13)：「如象王視者，若欲迴身觀時，舉身俱轉。大人相者，身心專一，是故若有所觀，身心俱迴。」


� 《大智度論》卷34(大正25，310 a20-23)：「足離地四指者，佛若常飛，眾生疑怪，謂佛非是人類，則不歸附；若足到地，則眾生以為與常人不異，不生敬心。是故，雖為行地，四指不到，而輪跡現。」


� 埵＝[耳*垂]【元】【明】，＝[王*垂]【宮】【聖】(大正25，684d，n.25)。


� 持＝身【聖】(大正25，684d，n.27)。


� [1]逶迤＝委陀【石】(大正25，684d，n.28)。


[2]《漢語大辭典》卷10，p.977：【逶迤】［ㄨㄟ　ㄧˊ］亦作逶迆；亦作逶蛇：1.曲折綿延貌。2.曲折行進貌。3.游移徘徊貌，徐行貌。


� 《一切經音義》卷23(大正54，452b1)：「脣口丹潔，如頻婆菓。(丹赤也；潔淨也。頻婆菓者，其菓似此方林檎，極鮮明赤者)。」卷27(大正54，492b22)：「頻婆果(色丹且潤之果，此方無之也)。」


� 臍＝齊【石】(大正25，684d，n.30)。


� [1]姝＝姝好【宋】【元】【明】【宮】，＝殊好【石】(大正25，684d，n.31)。


[2]《漢語大辭典》卷4，p.342：姝：〔ㄕㄨ〕美好。


� 淨滿＝滿淨【宋】【元】【明】【宮】(大正25，684d，n.32)。


� 與＝興【石】(大正25，684d，n.33)。


� 羅＝那【元】【明】(大正25，684d，n.34)。


� 《翻梵語》卷10(大正54，1051a16)：「摩陀羅菓，應云摩陀那，譯曰醉菓。」


� 〔足〕－【宋】【宮】【聖】(大正25，684d，n.35)。


� 齎＝臍【宮】(大正25，684d，n.36)。


� 《大智度論》卷4(大正25，90c8-10)：「十五者、丈光相：四邊皆有一丈光，佛在是光中端嚴第一，如諸天、諸王寶光明淨。」


� 差＝著【元】【明】【宮】【聖】(大正25，684d，n.38)。


� 淨潔＝潔淨【石】(大正25，684d，n.37)。


� 〔生〕－【宋】【宮】(大正25，684d，n.39)。


� 〔好〕－【宋】【元】【明】【宮】(大正25，684d，n.42)。


� 發＝變【聖】(大正25，684d，n.40)。


� 〔相〕－【宮】(大正25，684d，n.41)。


� 是＋(為)【元】【明】(大正25，684d，n.43)。


� 〔善說字法〕－【宋】【宮】(大正25，685d，n.1)。


� 字法＝法【宋】【元】【明】【宮】，＝字【聖】(大正25，685d，n.2)。


� 〔故〕－【宋】【宮】(大正25，685d，n.3)。


� 按：此段在餘異譯本皆作「問句」：


      [1]《放光般若經》卷18(大正8，127b27-c4)：「須菩提白佛言：世尊！眾生不可得，法亦不可得見，諸法空故。世尊！菩薩云何行六波羅蜜、四禪、四等及四空定？……云何行三十二相、八十種好？云何行六神通為眾生說法？」


[2]《大般若波羅蜜多經‧第二分》卷470(大正7，378b29-c15)：「具壽善現白言：世尊！若一切法、一切有情皆畢竟空、無際空故超諸字者，則一切法一切有情自性畢竟皆不可得；諸菩薩摩訶薩云何修行布施波羅蜜多乃至般若波羅蜜多？云何修行四靜慮、四無量、四無色定？……云何修行三十二大士相、八十隨好？云何安住異熟六種波羅蜜多及六神通，為諸有情宣說正法？」


� 〔眾生不可得〕－【宋】【宮】(大正25，685d，n.5)。


� 〔無〕－【宋】【宮】(大正25，685d，n.6)。


� 空＋(眾生不可得故)【元】【明】(大正25，685d，n.7)。


� 〔空〕－【聖】【石】(大正25，685d，n.8)。


� 何＋(分別)【元】【明】(大正25，685d，n.11)。


� 佛＋(及)【石】(大正25，685d，n.14)。


� 際＋(不異)【元】【明】【石】(大正25，685d，n.15)。


� 〔異如…有〕十三字－【聖】(大正25，685d，n.16)。


� (諸)＋天【宋】【元】【明】【宮】(大正25，686d，n.1)。


� 〔諦〕－【宋】【宮】(大正25，686d，n.3)。


� 〔須菩提〕－【宋】【元】【明】【宮】【聖】(大正25，686d，n.6)。


� 〔邊虛〕－【聖】(大正25，686d，n.7)。


� 他＋(人)【石】(大正25，686d，n.8)。


� 乃生＝乃至【宮】，乃＋(至)【石】(大正25，686d，n.10)。


� 三十二相之No.1。


� 立＝平【宮】(大正25，686d，n.11)。


� 關於四十二字門，可參考印順導師著《初期大乘佛教之起源與開展》p.469、p.745-747、p.1242-1247。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.213：


「四十二字義」：《大智度論》卷48(大正25，407c10-409a24)［〈四念處品〉第19之經文與《大論》之解說］；參卷42(大正25，366c27-367a6)；卷28(大正25，268a23-29)。


� 羅＝罪【聖】(大正25，686d，n.12)。


� 諸＝識【聖】(大正25，686d，n.13)。


� 明＝眼【宮】(大正25，686d，n.14)。


� 說＝施【宋】【元】【明】【宮】(大正25，687d，n.1)。


� 異＝畢【聖】(大正25，687d，n.2)。


� 壞＝增【宮】(大正25，687d，n.3)。


� 〔性〕－【宋】【宮】(大正25，687d，n.4)。


� 所有＝有【宋】【元】【明】【宮】【聖】，＝有為法【石】(大正25，687d，n.6)。


� 夫＋(人)【石】(大正25，687d，n.7)。


� 法＋(相)【聖】(大正25，687d，n.9)。


� 〔中〕－【宋】【元】【明】【宮】(大正25，687d，n.11)。


� 悶＝間【宋】【元】【明】【宮】(大正25，687d，n.12)。


� 罣＝量【宋】【元】【明】【聖】(大正25，687d，n.13)。


� 性＋(釋第七十八品)【聖】，(釋第七十七品竟)【石】(大正25，687d，n.16)。


� 卷第九十首【石】，〔大智度論〕－【明】，〔大智度論釋善達品第七十九〕十二字－【聖】，(大智度論釋善達品第七十九)十二字＝(摩訶般若波羅蜜品第七十八善達品九十)十七字【石】。(大正25，687d，n.18)。


� 九＋(品)【宮】(大正25，687d，n.19)。


� 〔【經】〕－【宋】【宮】【聖】(大正25，651d，n.17)。


� 此科判參考，玅境長老編輯之《摩訶般若波羅蜜經冠科》p.1032-1047。


� [1]《放光般若經》卷18：「於是須菩提白佛言：世尊！云何超越諸法法相？」(大正8，128b26-27)


[2]《大般若波羅蜜多經》卷471：「爾時具壽善現白佛言：世尊！諸菩薩摩訶薩行深般若波羅蜜多時，如何善達諸法實相。」(大正7，384b24-25)


� 〔善〕－【宋】【宮】(大正25，687d，n.20)。


� [1]《放光般若經》卷18：「佛告須菩提：『譬如化人無婬、怒、癡，亦無五陰行，亦無內外事，無有罣礙處，亦無道事亦無俗事，有漏、無漏，有為、無為。亦無道事，亦無有果報。』佛語須菩提：『是為超越諸法相。』」(大正8，128b27-c1)


[2]《大般若波羅蜜多經》卷471：「佛告善現：『諸菩薩摩訶薩行深般若波羅蜜多時，如所變化，不行 一切貪、瞋、癡結，不行色蘊乃至識蘊，…不行有為法、無為法，不行聖道及聖道果。諸菩薩摩訶薩行深般若波羅蜜多時亦復如是，於一切法都無所行，是為善達諸法實相。』」(大正7，384b24-c23)


� 生＝主【明】(大正25，687d，n.21)。


� 〔佛〕－【聖】(大正25，687d，n.22)。


� [1]《放光般若經》卷18：「須菩提白佛言：『世尊！化者云何有道念？』佛報言：『道念者，亦無斷，亦無著，亦不於五趣現。』佛言：『於須菩提意云何？如來所化頗有形，有來往，有著斷耶？』」


(大正8，128c1-5)


[2]《大般若波羅蜜多經》卷471：「具壽善現復白佛言：『云何所變化而能修聖道？』佛告善現：『所變化者，依修聖道無染無淨，亦不輪轉諸趣生死。』具壽善現復白佛言：『諸菩薩摩訶薩行深般若波羅蜜多時，於一切法云何善達皆無實事？』佛告善現：『於意云何？一切如來、應、正等覺所變化者為有實事，依斯實事有染有淨，及有輪轉諸趣事不。』」(大正7，384c23-385a1)


� 垢＋(亦)【宋】【元】【明】【宮】【聖】(大正25，687d，n.23)。


� 印順導師《大智度論標點本‧5》，p. 3341作「性」。


� 《大般若波羅蜜多經》卷471：「善現對曰：『不也！世尊！非諸如來、應、正等覺所變化者有少實事，非依彼事有染有淨，亦無輪轉諸趣生死。』佛告善現：『諸菩薩摩訶薩行深般若波羅蜜多時，於一切法善達實相亦復如是，通達諸法都無實事。』」(大正7，385a1-5)


� 〔一切〕－【宋】【宮】(大正25，688d，n.1)。


� 人天＝天人【石】(大正25，688d，n.2)。


� 〔言〕－【聖】(大正25，688d，n.3)。


� [1]《放光般若經》卷18：「佛言：『於須菩提意云何？我本為菩薩時，頗見從五趣中得度脫眾生者不？』須菩提報言：『不見有所說。』佛言：『於三界不見有眾生，何況當有五趣當有所度？何以故？菩薩觀知諸法如幻如化。』」(大正8，128c12-16)


[2]《大般若波羅蜜多經》卷471：「佛告善現：『於意云何？諸菩薩摩訶薩本行菩薩道時，頗見有情可脫地獄、傍生、鬼界、人、天趣不？』善現對曰：『不也！世尊！』佛告善現：『如是！如是！諸菩薩摩訶薩本行菩薩道時，不見有情可脫三界。所以者何？諸菩薩摩訶薩行深般若波羅蜜多時，於一切法通達知見皆如幻化、都非實有。』」(大正7，385b12-18)


� [1]《放光般若經》卷18：「佛告須菩提！若眾生自知諸法如幻如化者，菩薩終不於阿僧祇劫謙苦行菩薩之。」(大正8，128c19-21)


[2]《大般若波羅蜜多經》卷471：「佛告善現：『若諸有情於一切法能自通達皆如幻化、都非實有，諸菩薩摩訶薩不應經於三無數劫為諸有情修行菩薩難行苦行；以諸有情於一切法不能通達皆如幻化、都非實有，是故菩薩三無數劫為諸有情修行菩薩難行苦行。』」(大正7，385c5-11)


� 響＝嚮【聖】【石】(大正25，688d，n.4)。


� [1]《放光般若經》卷18：「眾生者，但共縛於名字數，著於無端緒，是故菩薩摩訶薩行般若波羅蜜，於名字相拔濟之。」(大正8，128c26-28)


[2]《大般若波羅蜜多經》卷471：「所化有情住在名、相虛妄分別，諸菩薩摩訶薩行深般若波羅蜜多，從彼名、相虛妄分別救拔令出。」(大正7，385c21-24)


� 言＋(以)【宋】【元】【明】【宮】(大正25，688d，n.5)。


� [1]《放光般若經》卷18：「佛告須菩提：名字者，不真假號為名，假號為五陰，假名為人、為男、為女，假名為五趣，及有為無為法，假名為須陀洹、斯陀含、阿那含、阿羅漢、辟支佛、三耶三佛。」(大正8，128c29-129a3)


[2]《大般若波羅蜜多經》卷471：「佛告善現：『名唯是客，唯假施設，表所顯義，謂此名色、受、想、行、識，此名眼處乃至意處，此名色處乃至法處，此名眼界乃至意界，此名色界乃至法界，此名眼識界乃至意識界，此名為男，此名為女；此名為小，此名為大；此名地獄，此名傍生，此名鬼界，此名為人，此名為天；此名善法，此名非善法；此名有記法，此名無記法；此名有漏法，此名無漏法；此名世間法，此名出世間法；此名有為法，此名無為法；此名預流果，此名一來果，此名不還果，此名阿羅漢果，此名獨覺菩提；此名一切菩薩摩訶薩行，此名諸佛無上正等菩提；此名異生，此名聲聞，此名獨覺，此名菩薩，此名如來。』」(大正7，385c25-386a8)


� 〔有〕－【石】(大正25，688d，n.6)。 


� 空＝字【聖】(大正25，688d，n.7)。


� 〔想〕－【聖】(大正25，688d，n.8)。


� 〔所〕－【聖】(大正25，688d，n.9)。


� [1]《放光般若經》卷18：「佛語須菩提：諸吾我造作之法及道，但為名字數法故，凡諸愚人縛著於有為法；是故菩薩行般若波羅蜜，以漚惒拘舍羅教授眾生言：是名但從相起，但以相故生母人胞胎。所有者無端緒，所有者無所有；諸智者不入於空。佛語須菩提：以是故，菩薩摩訶薩行般若波羅蜜，以漚惒拘舍羅教授眾生。」(大正8，129a3-10)


[2]《大般若波羅蜜多經》卷471：「善現！如是等一切名，為表諸義唯假施設故，一切名皆非實有。諸有為法亦但有名，由此無為亦非實有，愚夫異生於中妄執。諸菩薩摩訶薩行深般若波羅蜜多，悲願薰心，方便善巧教令遠離，作如是言：『名是分別妄想所起，亦是眾緣和合假立，汝等於中不應執著，名無實事自性皆空，誰有智者執著空法？』如是，善現！諸菩薩摩訶薩行深般若波羅蜜多，方便善巧為諸有情說遣名法。善現！是謂為名。」(大正7，386a8-17)


� 諸所＝所謂【石】(大正25，688d，n.10)。


� [1]《放光般若經》卷18：「佛言：何等為相？須菩提！凡愚以二相著，何等為二？一者、形相，二者、無形相。何等為形相？諸有好形、惡形、微形，於是消耗之法，於中有所起相，是名為形相；何等為無形相？諸無形之法，於中起相生垢，是名為無形相。」(大正8，129a10-14)


[2]《大般若波羅蜜多經》卷471：「相有二種，愚夫異生於中執著。何等為二？所謂色相及無色相。云何色相？謂所有色，若過去若未來若現在、若內若外、若粗若細、若劣若勝、若遠若近，如是一切自性皆空，愚夫異生分別執著謂之為色，是名色相。無色相者，謂諸所有無色法中，愚夫異生取相分別生諸煩惱，名無色相。」(大正7，386a17-24)


� 〔化〕－【宋】【元】【明】【宮】【聖】(大正25，688d，n.12)。


� [1]《放光般若經》卷18：「菩薩學般若波羅蜜，以漚惒拘舍羅於無形相出諸眾生，建立於無相處，令不二入。何等為二？是相、是無相，是為二。須菩提！是為菩薩摩訶薩於相中出諸眾生，建立於無相。」(大正8，129a15-18)


[2]《大般若波羅蜜多經》卷471：「諸菩薩摩訶薩行深般若波羅蜜多，方便善巧教諸有情遠離二相，復教安住無相界中；雖教安住無相界中，而不令其墮二邊執──謂此是相、此是無相。如是，善現！諸菩薩摩訶薩行深般若波羅蜜多，方便善巧令諸有情遠離諸相，行無相界而無執著。」(大正7，386a24-b1)


� [1]《放光般若經》卷18：「須菩提白佛言：世尊！假令諸法但有名相，菩薩云何行般若波羅蜜於諸善法？云何有差別，而復勸他人於善法使有差別耶？以善法具足諸處，建立眾生於三乘？」(大正8，129a18-22) 


[2]《大般若波羅蜜多經》卷471：「具壽善現復白佛言：『若一切法但有名相，一切名相皆是假立，虛妄分別之所集起，於中都無少實可得，云何菩薩摩訶薩行深般若波羅蜜多時，於諸善法自能增進，亦能令他增進善法，由自善法漸增進故，能令諸地漸得圓滿，亦能安立諸有情類，令隨所應住三乘果？』」(大正7，386b1-7)


� 定＝空【聖】(大正25，688d，n.13)。


� [1]《放光般若經》卷18：「佛告須菩提言：『假令菩薩念五陰，名計校五陰相。菩薩為不行般若波羅蜜，於善法無有差別，亦不能令他人有差別。』」(大正8，129a22-25)


[2]《大般若波羅蜜多經》卷471：「佛告善現：『若諸法中少有實事，非但假立有名、相者，則諸菩薩摩訶薩行深般若波羅蜜多時，應於善法自不增進，亦不令他增進善法。』」(大正7，386b7-10)


� 足具＝具足【宋】【元】【明】【宮】【聖】【石】(大正25，688d，n.14)。


� 八背捨＝解脫【宋】【宮】【宮】(大正25，688d，n.15)。


� 〔無相故〕－【宋】【元】【明】【宮】(大正25，688d，n.16)。


� (諸)＋善【宋】【元】【明】【宮】【聖】【石】(大正25，688d，n.17)。


� [1]《放光般若經》卷18：「菩薩以自具足是善法，勸他人以無相具足諸善法。」(大正8，129b1-2)


[2]《大般若波羅蜜多經》卷471：「如是，善現！以一切法無少實事，但有假立諸名、諸相，諸菩薩摩訶薩於中不起顛倒執著，能以無相而為方便，於諸善法自增進已，亦能令他善法增進。」(大正7，386c3-7)


� 毫＝豪【石】(大正25，688d，n.18)。


� 《漢語大詞典》6冊，p.1009：【毫釐】：比喻極微細。毫、釐均是微小的量度單位。


� [1]《放光般若經》卷18：「須菩提！『若諸法有如毛釐之相』者，菩薩行般若波羅蜜，終不逮空、無相、無願之法，不能隨眾生所願而建立之，不能令得空、無相、無願漏盡之法。」(大正8，129b2-5)


[2]《大般若波羅蜜多經》卷471：「復次，善現！『若諸法中有毛端量實法相』者，則諸菩薩摩訶薩行深般若波羅蜜多時，於一切法不應覺知無相、無念，亦無作意無漏相已證得無上正等菩提、安立有情於無漏法，以諸無漏法皆無相、無念、無作意故。」(大正7，386c7-11)


� [1]《放光般若經》卷18：「須菩提！菩薩摩訶薩以無相、無念行般若波羅蜜，饒益一切如是。」


(大正8，129b5-7)


[2]《大般若波羅蜜多經》卷471：「如是，善現！諸菩薩摩訶薩行深般若波羅蜜多，方便善巧安立有情於無漏法，乃名真實饒益他事。」(大正7，386c11-14)


� [1]《放光般若經》卷18：「須菩提白佛言：『世尊！假令諸法空、無相、無念。世尊！云何為法作分數，言是有漏、是無漏，是能有所及、是不能有所及，言是聲聞法、是辟支佛法、是菩薩法、是佛法？』」(大正8，129b7-10)


[2]《大般若波羅蜜多經》卷471：「具壽善現復白佛言：『若一切法真無漏性無相、無念、無作意者，何緣世尊於諸經中數作是說：此是有漏法、此是無漏法；此是世間法、此是出世間法；此是有為法、此是無為法；此是有諍法、此是無諍法；此是流轉法、此是還滅法；此是聲聞法、此是獨覺法、此是菩薩法、此是佛法耶？』」(大正7，386c15-21)


� 尊＋(若)【石】(大正25，688d，n.19)。


� [1]《放光般若經》卷18：「佛言：『聲聞、辟支佛法，及菩薩、佛法，皆不是無相耶？』須菩提言：『爾，世尊！』」(大正8，129b13-14)


[2]《大般若波羅蜜多經》卷471：「佛告善現：「於意云何？聲聞等法與無相等無漏法性為有異不？」善現對曰：「不也！世尊！」(大正7，386c23-25)


� 《大般若波羅蜜多經》卷471：「佛告善現：『諸預流果乃至無上正等菩提豈不即是無相念等無漏法性？』善現對曰：『如是！世尊！』」(大正7，386c26-28)


� [1]《放光般若經》卷18：「佛言：『菩薩於諸法作無相學者，則能增益善本功德，則能增益六波羅蜜、四禪、四等、四空定、三十七品、佛十八法。』」(大正8，129b15-17)


[2]《大般若波羅蜜多經》卷471：「善現當知！若菩薩摩訶薩學一切法無相、無念、無作意時，常能增長所行善法，所謂布施波羅蜜多乃至般若波羅蜜多，若四靜慮、四無量、四無色定，若四念住乃至八聖道支；…若如來十力乃至十八佛不共法，若無忘失法、恒住捨性，若一切智、道相智、一切相智，若成熟有情、嚴淨佛土，諸如是等一切佛法，皆由學無相、無念、無作意而得增長。」(大正7，387a1-12)


� [1]《放光般若經》卷18：「何以故？菩薩者，不學餘，但學空、無相、無願。」(大正8，129b17-18)


[2]《大般若波羅蜜多經》卷471：「所以者何？諸菩薩摩訶薩除空、無相、無願解脫門，更無有餘要所學法。」(大正7，387a12-14)


� [1]《放光般若經》卷18：「所以者何？諸菩薩法皆來入三解脫門故，三解脫門自空。」(大正8，129b18-19)


[2]《大般若波羅蜜多經》卷471：「何以故？善現！三解脫門總攝一切妙善法故。所以者何？空解脫門觀一切法自相皆空，無相解脫門觀一切法遠離眾相，無願解脫門觀一切法遠離所願，諸菩薩摩訶薩依此三門，能攝一切殊勝善法，離此三門，所應修學殊勝善法不得生長。」(大正7，387a14-19)


� 《大般若波羅蜜多經》卷471：「復次，善現！若菩薩摩訶薩能學如是三解脫門，則能學色蘊乃至識蘊，亦能學眼處乃至意處，亦能學色處乃至法處，亦能學眼界乃至意界，亦能學色界乃至法界，亦能學眼識界乃至意識界……亦能學無明乃至老死，亦能學內空乃至無性自性空……亦能學苦、集、滅、道聖諦，……亦能學如來十力乃至十八佛不共法，亦能學無忘失法、恒住捨性，亦能學一切智、道相智、一切相智，亦能學成熟有情、嚴淨佛土，亦能學諸餘無量無邊佛法。」(大正7，387a20-b9)


� 《大般若波羅蜜多經》卷471：「具壽善現白言：『世尊！云何菩薩摩訶薩能學如是三解脫門，則能學色蘊乃至識蘊？』」(大正7，387b9-11)


� 《大般若波羅蜜多經》卷471：「佛告善現：『若菩薩摩訶薩行深般若波羅蜜多時，能如實知色乃至識若相、若生滅、若真如，是名能學色乃至識。』」(大正7，387b11-14)


� 分＋(分)【宋】【元】【明】【宮】【聖】【石】(大正25，689d，n.1)。


� 《大般若波羅蜜多經》卷471：「云何菩薩摩訶薩行深般若波羅蜜多時，如實知色相？謂菩薩摩訶薩行深般若波羅蜜多時，如實知色畢竟有孔、畢竟有隙，譬如聚沫性不堅固。是名菩薩摩訶薩行深般若波羅蜜多時，如實知色相。」(大正7，387b14-18)


� 《大般若波羅蜜多經》卷471：「云何菩薩摩訶薩行深般若波羅蜜多時，如實知色生滅？謂菩薩摩訶薩行深般若波羅蜜多時，如實知色生時無所從來、滅時無所至去，雖無來無去而生滅相應。是名菩薩摩訶薩行深般若波羅蜜多時，如實知色生滅。」(大正7，387b18-23)


� 滅＝減【宋】【元】【明】【宮】【聖】【石】(大正25，689d，n.2)


� 為＝名【石】(大正25，689d，n.3)。


� 《大般若波羅蜜多經》卷471：「云何菩薩摩訶薩行深般若波羅蜜多時，如實知色真如？謂菩薩摩訶薩行深般若波羅蜜多時，如實知色真如無生無滅、無來無去、無染無淨、無增無減，常如其性不虛妄、不變易故名真如。是名菩薩摩訶薩行深般若波羅蜜多時，如實知色真如。」(大正7，387b24-29)


� 〔相〕－【宋】【元】【明】【宮】(大正25，689d，n.4)。


� 《大般若波羅蜜多經》卷471：「云何菩薩摩訶薩行深般若波羅蜜多時，如實知受相？謂菩薩摩訶薩行深般若波羅蜜多時，如實知受畢竟如癰，畢竟如箭，速起速滅，猶若浮泡，虛偽不住，三和合起，是名菩薩摩訶薩如實知受相。」(大正7，387b29-c5)


� 《大般若波羅蜜多經》卷471：「云何菩薩摩訶薩行深般若波羅蜜多時，如實知受生滅？謂菩薩摩訶薩行深般若波羅蜜多時，如實知受生時無所從來、滅時無所至去，雖無來無去而生滅相應。是名菩薩摩訶薩行深般若波羅蜜多時，如實知受生滅。」(大正7，387c5-10)


� 知＋(諸)【石】(大正25，689d，n.5)。


� 《大般若波羅蜜多經》卷471：「云何菩薩摩訶薩行深般若波羅蜜多時，如實知受真如？謂菩薩摩訶薩行深般若波羅蜜多時，如實知受真如無生無滅、無來無去、無染無淨、無增無減，常如其性不虛妄、不變易故名真如。是名菩薩摩訶薩行深般若波羅蜜多時，如實知受真如。」(大正7，387c10-15)


� (如)＋水【宋】【宮】(大正25，689d，n.6)。


� 想＝相【宋】【元】【明】【宮】(大正25，689d，n.7)。


� 《大般若波羅蜜多經》卷471：「云何菩薩摩訶薩行深般若波羅蜜多時，如實知想相？謂菩薩摩訶薩行深般若波羅蜜多時，如實知想猶如陽焰水不可得，渴愛因緣妄起此想，發假言說。是名菩薩摩訶薩行深般若波羅蜜多時，如實知想相。」(大正7，387c16-20)


� 《大般若波羅蜜多經》卷471：「云何菩薩摩訶薩行深般若波羅蜜多時，如實知想生滅？謂菩薩摩訶薩行深般若波羅蜜多時，如實知想生時無所從來、滅時無所至去，雖無來無去而生滅相應。是名菩薩摩訶薩行深般若波羅蜜多時，如實知想生滅。」(大正7，387c21-25)


� 《大般若波羅蜜多經》卷471：「云何菩薩摩訶薩行深般若波羅蜜多時，如實知想真如？謂菩薩摩訶薩行深般若波羅蜜多時，如實知想真如無生無滅、無來無去、無染無淨、無增無減，常如其性不虛妄、不變易故名真如。是名菩薩摩訶薩行深般若波羅蜜多時，如實知想真如。」(大正7，387c26-388a2)


� 《大般若波羅蜜多經》卷472：「云何菩薩摩訶薩行深般若波羅蜜多時，如實知行相？謂菩薩摩訶薩行深般若波羅蜜多時，如實知行如芭蕉柱，葉葉析除實不可得。是名菩薩摩訶薩行深般若波羅蜜多時，如實知行相。」(大正7，388a11-15)


� 《大般若波羅蜜多經》卷472：「云何菩薩摩訶薩行深般若波羅蜜多時，如實知行生滅？謂菩薩摩訶薩行深般若波羅蜜多時，如實知行生時無所從來、滅時無所至去，雖無來無去而生滅相應。是名菩薩摩訶薩行深般若波羅蜜多時，如實知行生滅。」(大正7，388a15-20)


� 《大般若波羅蜜多經》卷472：「云何菩薩摩訶薩行深般若波羅蜜多時，如實知行真如？謂菩薩摩訶薩行深般若波羅蜜多時，如實知行真如無生無滅、無來無去、無染無淨、無增無減，常如其性不虛妄、不變易故名真如，是名菩薩摩訶薩行深般若波羅蜜多時，如實知行真如。」(大正7，388a20-26)


� 是＋(如是為知識相)【聖】(大正25，689d，n.8)。


� 《大般若波羅蜜多經》卷472：「云何菩薩摩訶薩行深般若波羅蜜多時，如實知識相？謂菩薩摩訶薩行深般若波羅蜜多時，如實知識如諸幻事，眾緣和合假施設有，實不可得。謂如幻師或彼弟子，於四衢道幻作四軍，所謂象軍、馬軍、車軍、步軍，或復幻作諸餘色類相，雖似有而無其實，識亦如是實不可得。是名菩薩摩訶薩行深般若波羅蜜多時，如實知識相。」(大正7，388a26-b4)


� 《大般若波羅蜜多經》卷472：「云何菩薩摩訶薩行深般若波羅蜜多時，如實知識生滅？謂菩薩摩訶薩行深般若波羅蜜多時，如實知識生時無所從來、滅時無所至去，雖無來無去而生滅相應。是名菩薩摩訶薩行深般若波羅蜜多時，如實知識生滅。」(大正7，388b4-9)


� 《大般若波羅蜜多經》卷472：「云何菩薩摩訶薩行深般若波羅蜜多時，如實知識真如？謂菩薩摩訶薩行深般若波羅蜜多時，如實知識真如無生無滅、無來無去、無染無淨、無增無減，常如其性不虛妄、不變易故名真如。是名菩薩摩訶薩行深般若波羅蜜多時，如實知識真如。」(大正7，388b9-15)


� 諸＝識【宋】【宮】(大正25，689d，n.9)。


� 〔性〕－【聖】(大正25，689d，n.10)。


� 界眼＝眼界【宋】【元】【明】【宮】，〔界〕－【聖】(大正25，689d，n.11)。


� 知＝如【聖】(大正25，689d，n.12)。


� 〔聖〕－【宋】【元】【明】【聖乙】【聖】(大正25，689d，n.13)。


� 《放光般若經》卷18：「云何觀知苦諦？亦知苦，亦知諦，亦知有我、無我諦；習、盡、空皆知諦。」


(大正8，129c13-14)


� 滅＝盡【宋】【元】【明】【宮】【聖】(大正25，689d，n.14)。


� 如＝知【宋】【宮】(大正25，689d，n.15)。


� 如＋(即)【宋】【元】【明】【宮】【聖】(大正25，689d，n.16)。


� 《放光般若經》卷18：「云何觀知十二緣起如？十二緣起無所生，是故知十二緣起如。」(大正8，129c16-17)


� 《放光般若經》卷18：「須菩提白佛言：『菩薩學般若波羅蜜、行般若波羅蜜，假令各各分別知是諸法如是則為不分別法性、色身？』」(大正8，129c17-19)


� [1]印順導師《大智度論標點本‧5》，p.3350標點：「若法性外更有法者，應壞法性，法性外法不可得，是故不壞。」


[2]《放光般若經》卷18：「佛報言：『若有異法離於法性者，是色身、法性則為有別。』」(大正8，129c19-21)


[3]《大般若波羅蜜多經》卷472：「佛告善現：若離法界餘法可得、可言，彼法能壞法界；然離法界無法可得，故無餘法能壞法界。」(大正7，390c15-17)


� 不＋(可)【石】(大正25，689d，n.17)。


� [1]《放光般若經》卷18：「何以故？須菩提！如來及如來弟子，不見有法離於法性，與法性有別者，雖不見不處法無有二離法性者。」(大正8，129c21-23)


[2]《大般若波羅蜜多經》卷472：「所以者何？諸佛、菩薩、獨覺、聲聞知離法界無法可得；既知無法離於法界，亦不為他施設宣說，是故法界無能壞者。」(大正7，390c18-20)


� [1]《放光般若經》卷18：「佛告須菩提！菩薩行般若波羅蜜，當作是學法性。」(大正8，129c23-24)


[2]《大般若波羅蜜多經》卷472：「善現！諸菩薩摩訶薩行深般若波羅蜜多時，欲學法界，當學一切法；若學一切法，即是學法界。」(大正7，391a3-5)


� 為無＝無為【明】(大正25，689d，n.18)。


�〔若〕－【宋】【元】【明】【宮】【聖】【石】(大正25，689d，n.19)。


� 《放光般若經》卷18：「佛告須菩提！菩薩學法性者，為盡學一切諸法，何以故？一切諸法皆是法性。 」(大正8，129c25-27)


� (佛)＋何【聖】(大正25，689d，n.21)。


� 大＝火【石】(大正25，689d，n.22)。


� 〔地〕－【聖】(大正25，689d，n.23)。


� 以＋(故)【宋】【元】【明】【宮】(大正25，689d，n.24)。


� [1]《放光般若經》卷18：「法性亦非五陰，法性亦不離五陰，法性則是五陰，五陰則是法性。」


(大正8， 130a11-13)


[2]《大般若波羅蜜多經》卷472：「佛告善現：「如是！如是！如汝所說：真法界中無一切種分別戲論，法界非色、受、想、行、識，亦不離色、受、想、行、識；法界即色、受、想、行、識，色、受、想、行、識即法界。如是乃至法界非有為、無為法，亦不離有為、無為法；法界即有為、無為法，有為、無為法即法界。」(大正7，392b15-21)


� (若)＋菩【石】(大正25，689d，n.25)。


� 相＋(法)【石】(大正25，690d，n.1)。


� 〔師〕－【宋】【元】【明】【宮】(大正25，690d，n.2)。


� 《漢語大詞典》冊7，p. 1469：【盧】：通“ 廬 ”。簡陋的房屋。《淮南子‧說林訓》：“屠者羹藿，為車者步行，陶者用缺盆，匠人處狹盧。”王念孫 《讀書雜志‧淮南子十七》：“盧，與‘廬’同。”」


� 《漢語大詞典》冊5，p. 1255：【流泉】：流動的泉水。《詩‧大雅‧公劉》：“相其陰陽，觀其流泉。”宋 周密《齊東野語‧潘庭堅王實之》：“ 庭堅被酒豪甚，竟脫巾髽髻，裸立流泉之衝，且高唱《濯纓》之章。”碧野《雪路雲程》：“這石潭是由群山上的雪水流泉匯成的。”


� 《大般若波羅蜜多經》卷472：「如工幻師或彼弟子，執持少物於眾人前幻作種種異類色相。謂或幻作男女、大小；或復幻作象、馬、牛、羊、駝、驢、雞等種種禽獸；或復幻作城邑、聚落、園林、池沼，種種莊嚴甚可愛樂；或復幻作衣服、飲食、房舍、臥具、花香、瓔珞，種種珍寶、財穀、庫藏；或復幻作無量種類伎樂俳優，令無量人歡娛受樂。」(大正7，392c19-26)


� 復＝又【石】(大正25，690d，n.3)。


� 《大般若波羅蜜多經》卷472：「或復幻作種種形相令行布施，或令持戒，或令安忍，或令精進，或令習定，或令修慧；或復現生剎帝利大族乃至居士大族；或復幻作諸山、大海、妙高山王、輪圍山等；或復現生四大王眾天乃至他化自在天；或復現生梵眾天乃至色究竟天；或復現生空無邊處天乃至非想非非想處天；或復現作預流、一來、不還、阿羅漢、獨覺。」(大正7，392c26-393a4)


� 娛＝如天【聖】(大正25，690d，n.4)。


� [1]《放光般若經》卷18：「有愚癡之士稱歎言：『快哉是人所作甚奇特，能食飲。若干億萬人皆令歡喜，現若干種像世尊相好。』中或有知者便大笑言：『是幻師所作乃爾以空，無所有法，以無端緒之法樂眾人令使有端緒，相無形與作形相。』」(大正8，130a29-b5)


[2]《大般若波羅蜜多經》卷472：「善現！如是幻師或彼弟子為惑他故，在眾人前幻作此等諸幻化事，其中無智男女大小見是事已，咸驚歎言：『奇哉！此人妙解眾伎，能作種種甚希有事，乃至能作如來之身，相好莊嚴具諸功德，令眾歡樂自顯伎能。』其中有智見此事已，作是思惟：『甚為神異！如何此人能現是事，其中雖無實事可得，而令愚人迷謬歡悅，於無實物起實物想？』唯有智者了達皆空，雖有見聞而無執著。」(大正7，393a18-27)。


� 〔布〕－【宋】【元】【明】【宮】(大正25，690d，n.5)。


� 〔布〕－【宮】【聖】(大正25，690d，n.6)。


� 〔歡〕－【聖】(大正25，690d，n.7)。


� 人＝他【石】(大正25，690d，n.8)。


� 戒＋(諸)【聖】(大正25，690d，n.9)。


� 〔是〕－【宋】【元】【明】【宮】【聖】(大正25，690d，n.10)。


� 薩＋(摩訶菩)【石】(大正25，690d，n.11)。


� [1]〔故〕－【宋】【元】【明】【宮】(大正25，690d，n.12)。


[2]印順導師《大智度論標點本‧5》(p.3355)無「故」字。


� [1]《放光般若經》卷18：「佛告須菩提言：法性前以後及中間無有增減，是故菩薩摩訶薩為眾生故，謙苦行菩薩之行，若法性前後及中間有異者，菩薩終不以漚惒拘舍羅，廣宣法性教授眾生。」(大正8，130b15-19)


[2]《大般若波羅蜜多經》卷473：「善現！若真法界初、中、後際有差別者，則諸菩薩摩訶薩行深般若波羅蜜多時，不能施設方便善巧，為諸有情說真法界，嚴淨佛土、成熟有情，修諸菩薩摩訶薩行，證得無上正等菩提，能盡未來利樂一切。以真法界初、中、後際常無差別，是故菩薩摩訶薩行深般若波羅蜜多時，能善施設方便善巧，為諸有情說真法界，嚴淨佛土、成熟有情，修諸菩薩摩訶薩行，證得無上正等菩提，能盡未來利樂一切。」(大正7，394b2-11)


� 隋‧吉藏撰《大品經義疏》〈善達品〉卷79：「今是初文問：上來上處處明善達法性，今何故更問？答云：般若甚深無定相耳，無厭足是故問也。」(卍新纂續藏24，332b)


� 聞＝問【宋】【元】【明】【宮】【聖】(大正25，690d，n.13)。


� 〔美〕－【石】(大正25，690d，n.14)。


� 如＝好【宋】【宮】(大正25，690d，n.15)。


� 隋‧吉藏撰《大品經義疏》〈善達品〉卷79：「又唯佛究盡法性降佛已，還未能具知是故問之。菩薩未依佛何能通達法性也。佛答：寄化人以喜心，菩薩悟幻人非凡聖非有為，非無為不垢不淨菩薩之心亦爾也。」(卍新纂續藏24，332b2-5)


� 〔何〕－【石】(大正25，690d，n.16)。


� 日崇編《大智度論類聚標目錄》[03]：「佛所化作人修道無有實事。」，日崇編《大智度論類聚標目錄》[01]：「諸法相如化人無有實事。」


� 〔幻〕－【宋】【宮】(大正25，690d，n.17)。


� 令＋(我)【宋】【元】【明】【宮】(大正25，690d，n.18)。


� 〔法〕－【宋】【元】【明】【宮】(大正25，690d，n.19)。


� 日崇編《大智度論類聚標目錄》[03]：「(佛自不貴)餘人貴師子力，師子自不貴其力。」


� 定＝空【聖】(大正25，690d，n.20)。


� 切＝一【聖】(大正25，690d，n.21)。


� 空＋(如夢)【宋】【元】【明】【宮】，(如空)【聖】(大正25，690d，n.22)。


� 夫＝失【聖】(大正25，690d，n.23)。


� 日崇編《大智度論類聚標目錄》[03]：「(菩薩大悲)盲子飲毒父方便止之。」


� 定＝空【聖】，〔定〕－【石】(大正25，690d，n.24)。


� 印順導師《大智度論標點本‧5》，p.3357：疑是「今」。


� 〔空〕－【宋】【元】【明】【宮】(大正25，690d，n.25)。


� 毒＋(藥)【聖】【石】(大正25，690d，n.26)。


� 〔是〕－【宋】【元】【明】【宮】(大正25，690d，n.27)。


� 日崇編《大智度論類聚標目錄》[04]：「眾生但住名相虛妄憶想分別中。」


� 隋‧吉藏撰《大品經義疏》〈善達品〉卷79：「須菩提拔眾生，如人沒泥中而拔之，是說問也。「佛答：但名相中」者，此據其所著處也；明空，謂故為名，空故名為相。」(卍新纂續藏24，332b10-11)


� 狗＝苟【石】(大正25，691d，n.1)。


� 吠＝瞂【聖】【石】(大正25，691d，n.2)。


� 日崇編《大智度論類聚標目錄》[03]：「(凡夫虛誑著心)聞中見似人物生怖畏狗臨井吠影。」


� 〔人〕－【聖】(大正25，691d，n.3)。


� 惑＝或【石】(大正25，691d，n.4)。


� 〔為〕－【宋】【元】【明】【宮】(大正25，691d，n.5)。


� 〔無分〕－【宋】【元】【明】【宮】(大正25，691d，n.6)。


� 方＝分【宋】【元】【明】【宮】(大正25，691d，n.7)。


� 十分＝十【聖】，＝十方分【石】(大正25，691d，n.8)。


� 十＋(方)【聖】【石】(大正25，691d，n.9)。


� 〔塵〕－【宋】【宮】(大正25，691d，n.10)。


� 情＝惰【聖】【石】(大正25，691d，n.11)。


� 則＝別【宋】【宮】(大正25，691d，n.12)。


� 參考《正觀雜誌》第6期：釋厚觀、郭忠生合編「《大智度論》之本文相互索引」p.213：《大智度論》卷6(大正25，104b4-5)，卷12(大正25，147c19)，卷6(大正25，104b4-5)，卷6(大正25，148a4)，卷15(大正25，171a24-26)，卷31(大正25，291c21)，卷31(大正25，292a9)；卷32(大正25，297c2-4)，卷36(大正25，326b20-c18)，卷42(大正25，365c25-27)，卷70(大正25，546c17-547a8)。  


� 為名＝名為【宋】【元】【明】【宮】(大正25，691d，n.13)。


� 貌＝根【聖】，＝相【石】(大正25，691d，n.14)。


� 著＋(若)【石】(大正25，691d，n.15)。


� 日崇編《大智度論類聚標目錄》[06]：「諸法無相故菩薩自益益他。」


� 日崇編《大智度論類聚標目錄》[01]：「一切法但有名相非定有。」


� 隋‧吉藏撰《大品經義疏》〈善達品〉卷79：「若法非但有名相者，則有定性；定性則不生福滅罪，道為罪；道為罪故，無自利利人。無定性故，罪可捨、福可修故，有自利、利人也。」(卍新纂續藏24，332b15-16)


� 〔波羅蜜〕－【宋】【元】【明】【宮】(大正25，691d，n.16)。


� 〔定〕－【石】(大正25，691d，n.17)。


� (無)＋解【宋】【元】【明】【宮】(大正25，691d，n.18)。


� 〔波羅蜜〕－【宋】【元】【明】【宮】【聖】(大正25，691d，n.19)。


� 隋‧吉藏撰《大品經義疏》〈善達品〉卷79：「若諸法豪釐許有者，此引得佛為證若有一豪相可得者，則坐道場不見諸法相應是僻錯，以坐道場無有小錯故得佛。是知諸法無一豪相也。」(卍新纂續藏24，332b17-20)


� 觀＝覺【石】(大正25，691d，n.20)。


� 日崇編《大智度論類聚標目錄》[09]：「一切無漏法無相無憶念。」　


� 趣＝起【宋】【宮】(大正25，691d，n.21)。


� 主＝住【明】，＝生【聖】(大正25，691d，n.22)。


� 〔無相〕－【宮】，〔無〕－【宋】(大正25，691d，n.23)。


� 〔曰〕－【宋】【元】【明】【宮】【聖】【石】(大正25，691d，n.24)。


� 道諦＝諦道【宋】【元】【明】【宮】(大正25，691d，n.25)。


� 不＝法【宋】【元】【明】(大正25，691d，n.26)。


� 印順導師《大智度論標點本‧5》，p.3363：作「須陀洹乃至佛法，即是無相法耶？」


� 〔是〕－【宋】【宮】(大正25，692d，n.1)。


� 有＋(有)【聖】(大正25，692d，n.2)。


� 於＝餘【明】(大正25，692d，n.3)。


� 更＝便【石】(大正25，692d，n.4)。


� 佛＋(法)【石】(大正25，692d，n.5)。


� 最＝量【聖】(大正25，692d，n.6)。


� 日崇編《大智度論類聚標目錄》[01]：「清淨說法(附)應隨賢聖法說法。」 


� 日崇編《大智度論類聚標目錄》[07]：「 學法性則學一切法。」


� 佛＋(言)【聖】【石】(大正25，692d，n.7)。


� 遍＝通【宋】【宮】(大正25，692d，n.8)。


� 佛＋(言)【宋】【元】【明】【聖】【石】(大正25，692d，n.9)。


� 隋‧吉藏撰《大品經義疏》〈善達品〉卷79：「問：何故云出法性外，有法不求菩提耶？答：出法性外見法則是道，若道者無明不事轉。」(卍新纂續藏24，332c4)


� 〔以〕－【宋】【元】【明】【宮】【聖】【石】(大正25，692d，n.10)。


� 日崇編《大智度論類聚標目錄》[03]：「(菩薩學諸法修諸行)幻師幻作男女等乃至修道得果無有實事。」


� [1]日崇編《大智度論類聚標目錄》[09]：「畢竟空破諸法無始空破眾生相。」


[2]隋‧吉藏撰《大品經義疏》〈善達品〉卷79：「法性先有後無同足，凡夫法不成脩行義，何者先時無後，從因緣生與世間法何異？若法性先有後無則墮斷見亦不成修行義，今法性前後中皆清淨故，菩薩能之目得佛亦能人也。」(卍新纂續藏24，332c8-10)


� 〔共〕－【宋】【元】【明】【宮】(大正25，692d，n.11)。


� 〔諸〕－【宋】【元】【明】【宮】【聖】【石】(大正25，692d，n.12)。


� 乃＋(至)【石】(大正25，692d，n.13)。


� 已＝以【石】(大正25，692d，n.14)。


� 生＋(釋第七十八品竟)【石】(大正25，692d，n.15)。

